Hometo—nahshy—Edan—i-did—leothus
Ldin—d-mhabbhiteollhac—u—dan Hdsieh
kelly; kif ghandha—thun IHmpiebs

(—Se—gre—t—&%w—t—&é-Kws-t—edm—éa—t—T—S—)

GHALIEX IL-FESTA TA’” SAN GUZEPP ISSIR
FID-19 TA” MARZU

Il-Festa ta’ san Guzepp, Gharus
tal-Vergni Marija, u Missier mahsub
ta’ Sidna Gesu Kristu, issir daz-
zmien, fid-19 ta’ Marzu. Monsinjur
Righetti f’wahda mill-kitbiet tieghu
fuq il-Festi tal-Knisja, kiteb hekk:
‘“Ghal liema ghan mis-seklu XIII °1
hawn kienet maghzula din id-data,
ma nafux nghidu” (1). U mbaghad
isemmi dan li gej: ‘““Kieku dil-festa
kienet wisq aktar qadima, kien jin-
sab gbil taghha mal-festa ta’ Minerva,
li kienet tithares f’Ruma fid-19 ta’
Marzu, u kienet il-festa tan-nies tas-
snajja’ kollha, bhalli kieku kienet
festa kbira tax-xoghol, bhal dik ta’
l-Ewwel ta’ Mejju. San Guzepp kien
HADDIEM, fil-veru tifsir tal-kel-
ma”; (2).

Ahna ma nifhmux L din it-titrifa
ghandha tittiehed fil-milja taghha
kollha, u ghal hekk sa naraw insibux

xi raguni li tagbel aktar mal-festi
tal-knisja.

L-ewwel raguni Liturgka hija 1i d-
19 ta’ Marzu jista jahbat f’wiehed
mill-jiem li jigu bejn il-Famis ta’
wara 1-Elwwel Hadd tar-Randan,
meta Hadd il-Ghid, imbaghad, jahbat
fil25 t’April; u FHamis ix-Xirka,
meta Hadd il-Ghid jigi fit-22 ta’
Marzu, Fit-tielet Gimgha tar-Randan
naqraw l-Istorja tal-Patrijarka san
Guzepp, u fl-ewwel Notturn tal-Uf-
fizzju ta’ san Guzepp, it-taghlimiet
huma mehudin minn dik l-istorja,
fejn il-Patrijarka Guzeppi bin Gakobb
huwa mehud bhala xbiha Profetka ta’
san Guzepp. Ghal hekk il-festa ta’
san Guzepp hija mqeghda f’jum
li jigi dik il-habta. Ir-raguni hija
mportanti hafna u ghal hekk jagbel
li nithaddtu fuqha aktar fit-tul.

Ktibna banda ohra (8) u wrejna li

l-ordni Liturgka li ghandna l-lum hi
maghmula minn ordnijiet ohra antiki
li thalltu flimkien, u li sa kemm sar
dan, kull ordni tilfet xi ftit minn dak
li kien jaghzilha. Ma hemmx ghal
fejn noqoghdu nitkellmu fuq 1-Ordni-
jiet kollha, imma nixtiequ nsemmu
biss is-sistema tas-Septuagesima,

Din 1-Ordni wehedha baqghet iz-
zom it-tifkira tal-Mewt u 1-Qawma
ta’ Sidna Gesu Kristu fjum fiss,
jigifieri fil-25 u s-27 ta’ Marzu, ikun
x’ikun dak iljum. Tt-thejjija ghal
din l-akbar fost il-festi bdiet filjum L
jigi wara 1-Ottava tat-Tre Re, li tah-
bat fl-14 ta’ Jannar; u s-Sebghin
Jum (Septuagesima), bejn 1-14 ta’
Jannar u 1-25 ta’ Marzu, kienu mqas-
smin f’seba’ qasmiet, kif jidher mill-
ismijiet taghhom: Septuagesima, Se-
xagesima, Quinquagesima, Quadra-
gesima, ete.

F’kull gasma minn dawn, kien im-
fakkar xi Patrijarka, bhala xbiha
Profetka ta’ Sidna Gesu Kristu.
Dawn is-seba’ Patrijarki kienu:
Adam, Noe¢, Abraham, Izajija, Ga-
kobb, Guzeppi u Mosé. Minn barra
l-Patrijarki tat-Testment il-Qadim,
insibu wkoll lil san Pawl imfakkar
fis-Sexagesima.

F’din is-sistema kienu jdahhlu
hafna festi tal-qaddisin; waqt illi
f’sistemi ohra, l-aktar fis-sistema tal-
Quadragesima, l-ebda festa tal-qad-
disin ma kienet issir fiz-zmien tat-
thejjija ghal Ghid (4).

Din turi il-ghaliex il-festa ta’ san
Pawl (il-Konverzjoni tieghu), i hi
qadima hafna u 1 kellha Il-bidu
taghha fil-Lvant, (kienet issir fil-25
ta’ Jannar. Infatti, din hija l-ordni
li hija mharsa fis-sistema tas-Septua-
gesima:

Jannar, 14-28 — Septuagesima —
ADAM. Jannar 24, Frar, 2 — Sexa-
gesimq — NOE’ u SAN PAWL.

(Hekk insibu l-Konverz oni ta’ san
Pawl fil-25 ta’ Jannar, jum wara s-
Sexagesima). Frar, 38-138 — Quinqua-
gesima — ABRAHAM. Frar, 14-28
— Quadragesima — IZAKK. Frar
24, Marzu 4 — Trigesima — GA-
KOBB. Marzu, 5-14 — Vigesima
— GUZEPPI. Marzu 15-24 — Deci-
ma — MOSE’. Marzu, 25-27 —
PASSJONI U MEWT TA’ SIDNA
GESU’ KRISTU.

Minn dan nistghu naraw i meta
ziedu 1-Konverzjoni ta’ san Pawl fil-
Liturgija, tqieghdet f’jum wara s-Se-
wagesima; imma meta din is-sistema
thaltet ma’ ordnijiet ohrajn, fejn
imbaghad il-Ghid ma bagax aktar
isir fis-27 ta’ Marzu, il-Konverzjoni
ta’ san Pawl saret independenti mis-
Sexagesima. Hekk ukoll sata’ gara
mill-Festa ta’ san Guzepp, li hija ffis-
sata fid-19 ta’ Marzu.

Ghal kemm din it-tifsira tixxiebah
ma’ tal-Konverzjoni ta” san Pawl
hemm hafna ragunijiet ohra li ma
jéieghluniex nahsbu li 1-Festa ta’ san
Guzepp giet iffissata fid-19 ta’ Marzu
mhabba l-festa tal-Patrijarka Guzep-
pi bin Gakobb. Inhossu, ghal hekk,
li jehtieg infissru xi ftit ragunijiet
minn dawn,

Kieku 1-Festa ta’ san Guzepp kel-
lha ssir fid-19 ta’ Marzu bhala tif-
kira tal-Patrijarka Guzeppi, il-post
xieraq taghha kellu jkun fis-26 ta’
Marzu, jigifieri fil-jum -ta’ wara t-
Thabbira tal-Anglu. Din id-data, kif
sa naraw aktar lura, ma tagbilx mal-
Vangelu.

Il-Festa ta’ san Guzepp bdiet issir
meta s-sistema tas-Septuagesima kie-
net lahqet tilfet id-dati fissi taghha;
u ghal hekk, kieku kienet issir minn
habba l-istorja tal-Patrijarka Guzep-
pi, ma kellhiex tkun iffisata fid-19
ta’ Marzu, izda f’jum wara t-Tielet
Hadd tar-Randan. Ghal hekk insibu




li 1-Vgejjel tar-Rebbiegha huma ffis-
sati fil-gimgha 1i tigi wara l-ewwel
Hadd tar-Randan, il-festa tad-Duluri
til-Gimgha ta’” wara Hadd il-Passjo-
ni, u hekk hafna festi ohra.

Ghal kemm l-istorja tal-Patri‘arka
Guzeppi bin Gakobb hi msemmija fl-
Utfizzju ta’ san Guzepp, nahsbu li d-
19 ta’ Marzu kien maghzul bla hsieb
li jkollu x’jagsam mat-tifkira tal-
Patrijarka Guzeppi fil-Liturgija.

Xinhu l-ghan tal-Knisja 1i taghmel
il-Festa ta’ san Guzepp fid-19 ta’
Marzu? Fil-kotra l-kbira tal-festi
tal-Qaddisin, il-Knisja tfakkar il-jum
tal-Martirju jew il-mewt taghhom,
ghax dak il-jum ikunu dahlu fis-
sebh tas-Saltna t’Alla. Drabi hija
tfakkar xi grazzja tas-sema, jew xi
ghotja barranija, jew xi miraklu.
Hekk il-Knisja tfakkar in-Nisel bla
tebgha ta Sidtna Marija, it-Twelid
ta’ din il-Vergni Mbierka, u ta’ san
Gwann il-Ghammiedi, il-Konverzjoni
ta’ San Pawl u ta’santu Wistin, is-
Sede Rumana u Antjokena ta’ san
Pietru u hafna ohra. F’dawna l-festi,
il-Knisja zzomm, meta jkunu maghru-
fa, u fl-istess hin ikun jista’ jkun,
il-jum tat-tifkira tal-grajja, F’dan li
ghandu x’jaqsam mal-Festa ta’ san
Guzepp, il-Knis'a tfakkar il-Qaddis
skond il-Bibbja, jigifieri fil-Vangelu
tat-Tfulija ta’ Gesu (Matt. 1-2; Luqa
1-2). Meta Gesu beda l-hajja publika
tieghu jigifieri meta ghmel l-ewwel
miraklu f'Kana tal-Galilija (Gwan-
ni, 2, 1-12), san GuzZepp ma jissem-
miex; ghal hekk huwa mifhum 1
kien lahaq miet. Ghal hekk il-mewt
ta’ san Guzepp ghandha titqieghed
bejn it-tnax u t-tlettax-il sena ta’
Gesu. Il-Knisja tfakkar m’hux biss
il-hajia ta’ san Guzepp kif natuha
mill-Vangeli Kanonki, izda wkoll kif
nafuha minn passi ohra. U fl-Uffiz-
zju ta’ san Guzepp il-mewt tieghu

tissemma wkoll fl-Innu tal-Lawdi,
fejn insibu:

Iste, quem laeti colimus fideles,
Cujus ewxcelsos canimus triumphos,
HAC DIE Joseph meruit perennis
Gaudia vitae.

O nimis (feliz, nimis o beatus,
Cujus extremam vigiles ad horam
Christus et Virgo simul adstiterunt
Ore sereno |

Hinc Stygis victor, laqueo solutus
Carnis, ad sedes placido sopore,
Migrat aeternas, rutilisque cingit
Tempora sertis.

Ahna ma nafu xejn fuq il-jum, ix-
xahar, jew is-sena meta san Guzepp
beda l-hajia eterna tieghu; ghal hekk
l-espressjoni: Hac die Joseph, ma
nistghux nehduha li san Guzepp miet
tas-sew fid-19 ta’ Marzu.

Ahna anzi nahsbu, li 1-Knisja
zzomm 1id-19 ta’ Marzu bhala tifkira
ta’ san Guzepp Gharus ta” Marija
Vergni; u waqt li ngibu quddiem
ghajnejna dak kollu li nafu fuq dan
il-qaddis kbir, hija tfakkru f’dak li
ghandu x’jagsam mal-festa kbira 1-
ohra, tat-Thabbira tal-Anglu Grabiel
lil Vergni Marija, u dan skond il-Van-
gelu ta’ san Mattew 1.18. li huma
kkwotati bhala r-rjus tal-Ghosrien u
tal-Matutini, kif ukoll fil-Vangelu tal-
Quddiesa. Hekk insibu f’dawn is-sil-
tiet imqaddsa: ‘“Meta Marija, ommu,
kienet imgharrsa ma® Guzeppi, qabel
ma ghammru flimkien, insabet tqila
minn Ruh il-Qodos’’, Din il-grajja
kbira hija hekk: Marija tgharrset lil
Guzeppi,izda qabel ma bdew jgham-
mru flimkien, 1-Anglu Gabriel deher
lii Marija u taha l-ahbar kbira illi
hija kellha tnissel fil-guf taghha u
twelled Iben, ghax Ruh il-Qodos kel-
lu jigi fugha, u 1-Qawwa ta’ Dak li
jista’ kollox (jigifieri tlAlla) kellha

tinzel fugha. Meta l-miraklu t’Alla
sar fiha, hija marret tghammar ma’
Guzeppi, li dan kien sar jaf bil-Miste-
ru kbir tat-T'welid Vergni tal-gharusa
tieghu. (Qabbel il-Vangelu ta’ san
Luqa, 1, 26-35).

Il-Knisja taghmel hafnag festi u
tfakkar hafna grajjiet mill-hajja tal-
Vergni Marija; dawn il-festi jistghu
jitqassmu fi tliet gemghat. Tal-ew-
wel tigbor fiha 1-Kunéizzjoni, it-Twe-
lid, u I-Prezentazzjoni fit-Tempju tal-
Vergni Mbierka, imqeghdin kif jah-
btu wara xulxin; hekk fit-8 ta’
Di¢embru, in-Nisel bla tebgha ta’
Marija; disa’ xhur wara, fit-8 ta’
Settembru, it-Twelid taghha, u fit-
12, l-Isem taghha; u fl-24 ta’ Novem-
bru, il-Prezentazzjoni taghha fit-
Tempju (Lev. 12, 5). Gemgha ta’
festi ohra hija marbuta mal-Misteru
tat-Tlahhim ta’ Sidna Gesu Kristu,
u din il-gemgha tibda bit-Thabbira
tal-Anglu fil-25 ta’ Marzu (tnissil ta’
Gesu). It-Twelid tieghu, fil-25 ta’
Dicembru; il-Htin tieghu, tmient
ijiem wara, jew fl-1 ta’ Jannar (Lev.
12, 8); il-Prezentazzjoni ta’ Gesu fit-
Tempju, jew il-Kandlora, 40 jum
wara, jew fit-2 ta’ Frar (Lev. 12,
34). TIt-tielet gemgha ta’ festi jfak-
kru l-hafna devozzjonijiet tal-Insara
lejn 1-Omm tas-Sema, u dawn ma
ghandhom ebda ordni kif isiru; hekk
ilfesta tad-Dehriet ta’ Lourdes, fil-
11 ta’ Frar; Marija, Ghajnuna tal-
Insarg fil-25 ta’ Marzu; il-Madonna
tal-Karmnu fis-16 ta’ Lulju; u tar-
Ruzarju, fis-7 t’Ottubru.

Il-Festa ta’ santa Marija, fil-15
t’Awissu, hija festa ghaliha whedha,
i tfakkar it-tisbih ta’ Sidtna Marija,
it-tmiem tal-hajja taghha fid-dinja,
u ghandha tkun maghrufa b’magh-
zula mill-ohrajn kollha.

Tlfesta ta’ san Guzepp tmur mat-
tieni gemgha tal-festi tal-Vergni, li

jfakkru fil-Misteru tat-Tlahhim, jew
Inkarnazzjoni, u huma mqeghda kif
jahbtu wara xulxin, biex hekk jagblu
mal-kliem tal-Vangelu. Ghal hekk il-
Festa ta’ san Guzepp fid-19 ta’ Marzu
tfakkar fl-Eghrusija ta’ san Guzepp
mal-Vergni Marija, li ggib quddiem
ghajnejn l-Insara dik il-grajja tal-
ghageb meta san Guzepp issieheb ma’
Marija fil-Misteru tat-Tlahhim ta’
Gesu la darba huwa kien il-Gharus
tal-Vergni Marija, u b’hekk Missier
mahsub ta’ Gesti. Din, nahsbu, tfis-
ser tajieb ghaliex il-festa ta’ san
Guzepp kienet imqeghda ftit qabel
il-festa tat-Thabbira tal-Anglu, ghax
il-Vangelu jistqarr 1li meta l-Anglu
Gabriel tagha l-ahbar 1lil Marija li
kellha ssir Omm Alla, hi kienet lah-
get tgharrset lil Guzeppi.

Din it-tifsira, nahseb 1i hija biz-
zejjed u hija ¢ara hafna; imma wie-
hed jista’ jmur aktar ’il quddiem u
jistaqsi: ghaliex id-19 ta’ Marzu, jigi-
fieri ghaliex fis-seba’ jum qabel it-
thabbira tal-Anglu?

M’ilux hafna snin kien hemm fil-
Liturgija tal-Knisja festa spec¢jali
tal-Eghrusija tal-Madonna, u din il-
festa kienet issir fil-11 ta’ Frar, u li
ma beqghetx issir meta bdiet issir
il-festa tad-Dehriet ta’ Lourdes, gha-
liex dil-grajja sgur li saret fil-11 ta’
Frar 1858. Din il-festa tidher, allura
l-istess grajja kbira li hija mfakkra
mill-gdid fil-festa ta’ san Guzepp.
Huwa minnu illi fl-Uffizzju tal-
Eghrusiia fil-11 ta’ Frar san Guzepp
qisu ma jissemmiex: il-hsieb tal-
Knisja kien 1i tfakkar il-gherf t’Alla
li kien haseb ghal din I-Eghrusija
biex jistor minn ghajnejn id-demonju
il-Misterju tat-Tlahhim,

Ara kemm hu hekk, 1i fit-Tieni
Notturn it-taghlimiet kienu mehuda
mit-tieni priedka. ta’ san Bennard
fuq il-kliem tal-Vangelu ta’ san



Luqa: Missus est, u dan il-qaddis
jehid fost hwejjeg ohra: Oportebat
a principe mundi aliquamdiu celari
Divini consilii  sacramigntum: mon
quod Deus, si palam opus suum face-
re vellet, impediri posset ab illo me-
tuerat ; sed quia ipse, qui mon solum
potenter, sed stiam sapienter, que-
cumaque voluit fecit, sicut in omnibus
operibus suis quasdam rerum vel
temporum congruentias propter ordi-
nis pulchritudinem servare consue-
vit... Ma’ dan kollu jibqa’ 1-fatt illi
l-Eghrusija ta’ Sidtna Marija ma’
san Guzepp kienet imfakkra sew

fil-11 kemm ukoll fid-19 ta® Marzu.

